
Par domandâ informazions specifichis
e assistence pal conferiment coret dai refudums, 
telefonâ al numar vert gratuit 800 844 344
o verificâ su la riciclopedie di IsApp.
Tal câs che nol sedi pussibil vê la informazion, 
conferî ducj i materiâi che no si cognòs la lôr 
nature precise - e che a podaressin incuinâ i 
materiâi riciclabii - intal sec residui.

CONFORMITÂT DAL REFUDUM
Il refudum no conformi al ven segnalât par 
agjevolâ la separazion corete dai refudums. 
Si domande di:
- doprâ dome i sacuts dâts fûr di Isontina
   Ambiente;
- rispietâ lis zornadis di esposizion e di racuelte;
- no abandonâ sacuts no conformis sul teren
   public.

CUANT METI FÛR I REFUDUMS
I contignidôrs di disvuedâ a van metûts fûr
simpri la sere prime (dopo des 19:00) de zornade 
previodude pal ritîr dal refudum specific.

ZORNADIS DI RACUELTE
Isontina Ambiente e à dividût il teritori provinciâl 
in areis: in ognidune di chestis, la racuelte puarte 
par puarte si fâs in zornadis fissis. I residents a 
cjatin lis indicazions des zornadis di racuelte e la 
aree dulà che e je la lôr abitazion sul calendari 
che al ven consegnât une volte ad an a ducj i 
utents, sul sît aziendâl isontinambiente.it o 
discjamant IsApp, la app di Isontina Ambiente.

NUMAR VERT, SÎT E ISAPP
Par dâ assistence e aiût ai utents, Isontina 
Ambiente e met a disposizion struments pensâts 
par facilitâ il contat di bande di ducj.
Al citadin i ven dade assistence complete midiant 
dal numar vert gratuit 800 844 344 (atîf dal lunis al 
vinars, des 8 aes 20, la sabide des 8 aes 13) che al 
gjestìs in timp reâl lis singulis domandis specifichis 
e che al racuei lis prenotazions dal ritîr a domicili di 
vert e di refudums grancj. Ae utence i ven dât ancje 
supuart midiant dal sît aziendâl isontinambiente.it 
e di bande di IsApp, la aplicazion di Isontina 
Ambiente par smartphone e tablet.

ABANDONS: CE FÂ
Par segnalâ l'abandon di refudums, contatâ
il numar vert gratuit 800 844 344 domandant
di puartâ vie il materiâl, o doprâ la funzion 
“SEGNALE” disponibile su IsApp, la app
di Isontina Ambiente. 
Indicazions utilis pe eventuâl individuazion
dai responsabii, a puedin jessi dadis al propri 
comun di residence (par esempli, al Comant
di Polizie Municipâl).

CENTRIS DI RACUELTE - CdR
I Centris di Racuelte a son areis furnidis e 
controladis dulà che al è pussibil conferî refudums 
che, par dimensions o par tipologjie, no puedin 
jessi gjestîts cul servizi di racuelte puarte par 
puarte o stradâl.
I centris di racuelte a son a disposizion
dai utents domestics (fameis) e no domestics 
(ditis) che a àn la residence o la sede intal
comun di riferiment.
I refudums di conferî tai Centris di Racuelte a 
variin di comun a comun: par vê informazions
sui refudums che o podês conferî, clamait il 
numar vert gratuit 800 844 344 o verificait sul sît 
internet, o su IsApp.
Par acedi al Centri di Racuelte, i privâts a àn di 
esibî il propri document di identitât, e lis aziendis 
a àn di esibî reson sociâl e partide Ivz.
Tai CdR lis utencis no domestichis a puedin 
conferî dome i refudums produsûts pe ativitât de 
proprie sede.

AZIENDIS
La dotazion standard previodude pes aziendis
e je analighe di chê consegnade aes fameis.
I contignidôrs integratîfs a vegnin furnîts
daûr domande telefoniche al numar vert gratuit 
800 844 344.

INFORMAZIONS UTILIS

CODIÇ QR
Dutis lis pagjinis
dal calendari a proponin
il codiç QR dal refudum,
in bande dal segn zodiacâl: 
incuadre il codiç cul to 
smartphone par vê 
informazions tecnichis
sul conferiment coret.

Dai 21 di Març ai 20 di Avrîl:
segn di fûc che al cjape dentri chei che a son 
nassûts tra la fin dal mês di Març e chê dal mês 
di Avrîl, in plene Vierte. Caraterizât di un 
entusiasim fuart e di energjie vitâl, no si rint mai 
aes dificoltâts e al acete cun scrupul dutis lis 
regulis. Al racuei, al separe, al ingrume cun 
atenzion ancje se, cualchi volte, il tignî in cjase
i diviers contignidôrs de racuelte diferenziade lu 
fâs lâ fûr dai semenâts, parcè che il pôc spazi
a disposizion i fâs pierdi la pazience. Ma ae fin,
lui si adate simpri e al pretint che ducj a fasin 
compagn, lant daûr dal so esempli, che a sedin
i siei fîs o pûr i vicins… 

Mart, che a ‘nt rapresente la fuarce.
Bielestele, che e incrès la passion.
Soreli, che al met in rilêf la capacitât
di rivâ a vê justizie.
Colôr: ros
Piere: rubin
Metal: fier
Rose: tarcete
Zornade buine: martars
Refudum: SEC RESIDUI
Planet dominant: MART

Dai 21 di Avrîl ai 20 di Mai: 
segn di tiere che al è indenant te Vierte. 
Ustinâts, fantasiôs e un pôc tichignôs, chei che 
a son nassûts sot di chest segn zodiacâl a son 
dispès une vore creatîfs, artistics e une vore 
salts, ancje se abitudinaris e pôc disponibii ai 
cambiaments. Ma a amin in maniere profonde 
l'ambient e duncje la racuelte diferenziade le 
fasin par ben, cun atenzion e precision; a àn 
miôr il compost dal fertilizant chimic, e magari 
a tegnin cont i bussui di alumini par trasformâju 
in ogjets pe cjase di regalâ ai parincj pal 
complean.

Mercuri, che a ‘nt rapresente
il sens poetic, la timidece.
Lune, che e incrès la determinazion
e il sens artistic.
Saturni, che al met in rilêf
il control di se e il so realisim.
Colôr: vert
Piere: smeralt
Metal: ram
Rose: garoful
Zornade buine: vinars, in onôr de Bielestele
Refudum: UMIT
Planet dominant: BIELESTELE

Dai 21 di Mai ai 21 di Jugn: 
intal zodiac a fasin part dal grup dai segns di 
aiar doplis. Une vore dispès a son identificâts 
tant che “dople muse”, in realtât a son curiôs 
dal mont inteletuâl e amants de culture. Simpri 
pronts a partî, a son un pôc umorâi e lunatics e 
duncje no simpri a àn voie di meti la cjarte intal 
mastel blanc e la plastiche intal sac trasparent, 
o magari a messedin fra di lôr il tors dal miluç cu 
la butilie de Coca-Cola, parcè che a son 
impegnâts a fâ mil robis intal stes timp…
Ma inte sostance a acetin di rispietâ lis regulis 
de racuelte diferenziade parcè che a son 
inteligjents e a ‘nt capissin il valôr…

Mercuri, che a ‘nt disvee
imparzialitât e obietivitât. 
Jupitar, che a ‘nt rapresente
l'intelet e la intuizion.
Soreli, che al met in rilêf
il so egocentrisim e la sô ambizion.
Colôr: blu clâr
Piere: topazi
Metal: arint
Rose: lile
Zornade buine: miercus
Refudum: CJARTE E TETRAPAK
Planet dominant: MERCURI

Dai 22 di Jugn ai 22 di Lui: 
il prin segn di aghe dal calendari. Chei nassûts 
in chest periodi a son dispès une vore dolçs e 
romantics, ma un pôc risiervâts. Afetuôs e leâi, 
a amin la lôr cjase che a gjestissin cun dedizion. 
Di chest mût di fâ no scjampe la racuelte 
diferenziade che chei nassûts sot dal segn dal 
Cancar a fasin cun precision e grant sens civic. A 
son cuasi ducj golosons e il lôr sac de plastiche si 
jemple une vore svelt di butiliis di narançade, di 
vasuts di budin e di vascjutis dal gjelât. Atenzion 
ae lôr cantine… A son une vore peâts al passât e 
no butaressin mai nuie che al sedi stât lôr o dai 
propris cjârs.

Bielestele, che a ‘nt rapresente
l'amôr materni e lis emozions.
Mercuri, che al incrès la energjie
e la cressite.
Lune, che e met in rilêf la sô
incuietudin e il so gjeni tormentât.
Colôr: blanc
Piere: perle
Metal: arint
Rose: coçarate
Zornade buine: lunis, in onôr ae Lune
Refudum: PLASTICHE
Planet dominant: LUNE

Dai 23 di Lui ai 23 di Avost:
il re e la regjine de foreste a son ancje i sovrans 
de lôr cjase; la racuelte diferenziade le 
fasaressin fâ ae proprie servitût, se si podès… 
Stant che a amin stâ tal centri de atenzion, a 
discutin di refudums cun grande viamence e 
fantasie, finint simpri par atirâ la atenzion di 
ducj cu lis lôr intuizions. Ma stant che a àn un 
rispiet totâl pes regulis, ae fin a diferenziin cun 
cure, ancje se - cualchi volte - la lôr superioritât 
di classe ju puarte a eliminâ prime dal timp ce 
che magari nol è dal dut fruiât.

Saturni, che a ‘nt rapresente
la viamence e il sens dai volums.
Jupitar, che al incrès la braùre
e la voie di riforme.
Pluton, che al met in rilêf la sô sêt di podê
e la sô versatilitât.
Colôr: zâl
Piere: diamant
Metal: aur
Rose: gjirasol
Zornade buine: domenie, in onôr dal Soreli
Refudum: VERI
Planet dominant: SORELI

VERGJINE

Dai 24 di Avost ai 23 di Setembar:
la Vergjine e je un segn di tiere. E je il prototip 
dal selezionadôr perfet par vie de sô finece 
estreme. Di fat, cuant che e conferìs i siei 
refudums no fâs nissun erôr ancje parcè che, tal 
câs di materiâi di destinazion no sigure, si 
impegne fin in fonts a verificâ divignince, 
carateristichis, filiere di produzion e destins 
pussibii dopo dal lôr recupar. Butiliis di plastiche, 
cartons dal lat e vascjutis di alumini - ducj ben 
lavâts - a vegnin metûts cun precision dentri di 
contignidôrs nets e ordenâts che, se tu ju cjalis 
ben, a somein pronts par une session 
fotografiche par une riviste di mobilie…

Soreli, che a ‘nt rapresente
la curiositât e lis abilitâts.
Bielestele, che e incrès
la esperience e la diplomazie.
Mercuri, che al met in rilêf il
so spirt morbôs, il so pessimisim
e il so altruisim.
Colôr: grîs
Piere: zafîr
Metal: mercuri
Rose: zi
Zornade buine: miercus
Refudum: VERT E BARASCJAM
Planet dominant: MERCURI

BELANCE

Dai 24 di Setembar ai 22 di Otubar:
altri segn dopli, di aiar, caraterizât di une vore
di alts e bas, tant che i Zimui. Amant dal biel
e dal lus, al è afabil ma tal stes timp sofisticât
e al è cognossût pe sô sensibilitât une vore 
grande, che e compense l'umôr che al è un pôc 
masse balarin. La racuelte diferenziade i somee 
no avonde elegante pal so nivel… Ma la Belance
e je ancje il segn de Justizie, e la Justizie e je leç 
e rispiet des regulis. Duncje, ancje i nassûts sot 
dal segn de Belance cuant che a selezionin i lôr 
refudums a son precîs, puntuâi, ordenâts e 
rispietôs dal propri dovê…
No simpri convints, forsit, ma perfets
dal sigûr inte realizazion di un at che al è dome 
di lôr competence…

Lune, che a ‘nt rapresente il gust
rafinât e la atitudin al lavôr di grup.
Saturni, che al incrès il sens dal 
ritmi e la libertât di pinsîr.
Jupitar, che al mostre la sô bisugne 
di justizie e di espiazion.
Colôr: vert
Piere: tormaline verde
Metal: arint
Rose: zi
Zornade buine: vinars
Refudum: LATINIS
Planet dominant: BIELESTELE

Dai 23 di Otubar ai 22 di Novembar: 
segn di aghe che al ame soredut lis sfidis di ogni 
dì. Al pararès sierât e frêt ma al plate une anime 
fuarte e passionâl, pronte a dedicâsi a ogni 
sintiment in maniere profonde. E i refudums, 
che a son part de vite di ducj nô, intai Sgarpions 
a dismovin amôr, traspuart, coinvolziment totâl, 
par vie che i Sgarpions si sintin responsabii dal 
lôr destin. Par cheste lôr carateristiche naturâl 
duncje, a separin dut par ben par otignî 
energjie, gnove plastiche, compost… Il lôr mût di 
jessi ju fâs tant ambientaliscj e une vore adats a 
ocupâsi di racuelte diferenziade, no dome a 
cjase lôr ma ancje tal setôr professionâl.

Mart, che a ‘nt rapresente la energjie
e la passionalitât.
Uran, che al incrès il sens di responsabilitât.
Bielestele, che e met in rilêf il so idealisim
e la sô sudizion inte suaze sessuâl.
Colôr: viole
Piere: aghite
Metal: fier
Rose: orchidee
Zornade buine: martars
Refudum: PILIS
Planet dominant: MART

SAGJITARI

Dai 23 di Novembar ai 21 di Dicembar: 
segn di fûc aventurôs, simpatic e gjenerôs, ma 
soredut, tant otimist. Al è un amì fedêl, ancje se 
cualchi volte al pues someâ un pôc masse 
esagjerât intai mûts e un pôc azardât intes 
sieltis. Il so caratar lu puartarès a crodi che lis 
regulis de racuelte diferenziade si puedin 
interpretâ e che nol sedi nuie di mâl se ogni tant 
si fâs confusion cul contignidôr li che si 
conferissin i propris refudums. Ma la sô vocazion 
pal prossim lu sburte a volê il massim pal mont 
dulintor, e a chest no i fasarès mai il tuart di 
lassâ un ambient piês di chel che al à cjatât. 
Magari tal imprin al metarà ducj i refudums 
intun unic contignidôr, ma tal moment di metiju 
fûr al sarà perfet e rispietôs dal dovê.

Mercuri, che a ‘nt rapresente la religjositât.
Lune, che e incrès il sens di instabilitât
e la voie di viazâ.
Saturni, che al met in rilêf il so sens
politic e la sô atitudin al sport.
Colôr: celest
Piere: turchês
Metal: stagn
Rose: rose di lot
Zornade buine: joibe
Refudum: MEDISINIS
Planet dominant: JUPITAR

AREE A



1
2
3
4
5
6
7
8
9
10
11

12
13
14
15
16
17
18
19
20
21
22

23
24
25
26
27
28
29
30
31

DICEMBAR

DOM
LUN
MAR
MIER
JOI
VIN
SAB
DOM
LUN
MAR
MIER

JOI
VIN
SAB
DOM
LUN
MAR
MIER
JOI
VIN
SAB
DOM

LUN
MAR
MIER
JOI
VIN
SAB
DOM
LUN
MAR

CAPRICORNI

Dai 22 di Dicembar ai 20 di Zenâr:
ultin segn di tiere, se si met tal cjâf une robe, 
stait trancuîi che je fasarà. Concrets e 
pragmatics, a dan il miôr di se dome a pocjis 
personis selezionadis cuntune vore di atenzion.
E cuant che si fevele di racuelte dai refudums
a vegnin fûr il lôr spirt di osservazion e chê vene 
asburgjiche che ju puarte a butâ ogni materiâl 
intal contignidôr just pe racuelte, cence fâ mai 
erôrs e acetant mâl, tal stes timp, chei fats dal 
prossim. Nol criticarà mai a peraulis cui che
al fale ma, cul propri esempli carismatic,al pues 
sburtâ cualsisei a dâ il massim, ancje intal dividi 
i refudums.

Saturni, che al delinee la inteligjence.
Bielestele, che e incrès l'amôr.
Soreli, che al met in rilêf la capacitât
di sintesi carateristiche dal segn.
Colôr: neri, al rapresente il scûr e la gnot
Piere: onice
Metal: plomp
Rose: madreselve
Zornade buine: sabide
Refudum: RAEE
Planet dominant: SATURNI

ACUARI

Dai 21 di Zenâr ai 19 di Fevrâr:
al contrari dal so non, al è un segn di aiar. 
Idealist, sclet, inteligjent e tal stes timp dal dut 
imprevedibil. La sô inteligjence lu jude a capî lis 
robis intun lamp e par lui il manuâl de racuelte 
diferenziade al è un strument dibant che a ‘nt 
fasarès vulintîr di mancul: l'acuari lis robis lis fâs 
parcè che lis sa za e, se i crôt, lis difint a fûc e a 
tai. La sô inteligjence creative, cun di plui, i 
permet di viodi indenant e par lui la selezion 
fate te maniere juste e je dome che il prin pas, 
che daûr i podaran vignî creazions fantastichis, 
risultât dal so caratar oniric e dal so estri. E 
ancje cuant che al sa che nol podarà concretizâ 
i siei deliris creatîfs, al diferenziarà cun passion 
tal non dal so sens civic.

Bielestele, che a ‘nt rapresente
la origjinalitât e la inventive.
Proserpine, che e incrès
il sens di ispirazion e l'istint.
Netun, che al met in rilêf
il so sens indreçât al masochisim.
Colôr: blu
Piere: zafîr
Metal: zinc o arint
Rose: mughet
Zornade buine: sabide
Refudum: CJARTE E CARTON
Planet dominant: URAN

Dai 20 di Fevrâr ai 20 di Març:
segn di aghe par ecelence, simpri un pôc cul cjâf 
tra i nûi, tal plen dai pinsîrs. Pegri, cun mil 
musis, une vore dispès un pôc capriçôs, ma dal 
dut in stât di organizâ la sô zornade. La sô 
cuotidianitât e je une misture di alts e bas, che 
no finissin mai di maraveâ. Magari no simpri si 
ricuardarà a prin colp la dì precise par meti fûr il 
sec o l'umit ma i bastarà un lamp par visâsi, 
magari midiant dal ûs de tecnologjie. E se la 
vecje agne malade o la cusine cu la gjambe rote 
no podaran meti fûr par timp denant di cjase i 
lôr refudums, lui dal sigûr al corarà a judâlis, 
ancje tal non dal so amôr pe nature.

Saturni, che a ‘nt rapresente l'amôr pe musiche 
e pe veretât.
Jupitar, che al incrès il sens di sacrifici.
Mart, che al met in rilêf la sô part sierade, plene 
di pôre.
Colôr: vert
Piere: ametiste
Metal: stagn
Rose: glicine
Zornade buine: joibe
Refudum: VUELI VEGJETÂL
Planet dominant: NETUN

Traduzion in lenghe furlane par cure
dal Sportel Regjonâl pe Lenghe Furlane de ARLeF

Vie Cau de Mezo, 10
34077 Roncjis di Monfalcon (GO)
tel. +39 0481 770611
fax +39 0481 770633

Il calendari de racuelte diferenziade al è disponibil 
ancje in lenghe taliane, slovene e inglese.
isontinambiente.it


